
	Croesawodd ALW Jon Les Tomos a Darryl Shaw i’r cyfarfod, fel cynrychiolwyr masnach,un dros Sir Fflint a’r ail dros  Wrecsam .

1. Lerpwl, Prifddinas Diwylliant Ewrop 2008 

Amlinellodd Claire Devaney Agwedd Strategol addas i Ogledd Cymru a chynllun gweithredu fyddai’n manteisio i’r eithaf ar y ffaith fod Lerpwl yn Brifddinas Diwylliant Ewrop 2008. Trafodwyd rhestr fer o ddigwyddiadau yn cynnwys:

“The Great Outdoors”- Rhaglen o ddigwyddiadau awyr agored mewn llefydd allweddol.  Awgrymwyd  cynnwys 10 digwyddiad o bwys dan label “Gogledd Cymru 08” – e.e.  Gŵyl Gerdd Gogledd Cymru, Gŵyl Jazz Y Faenol, Gwledd Conwy. 
Digwyddiad Diwylliannol - Un digwyddiad ar raddfa fawr i’w gynnal yn Lerpwl ym Mawrth 2008 - cyflwyno darn o gerddoriaeth wedi ei gomisiynu’n arbennig i ddathlu ‘r cysylltiadau rhwng Lerpwl a Gogledd Cymru.
Treftadaeth – Y Llwybr Hiraeth a phrosiectau Mimosa.
“Gwyliau Ffiniol” ar draws Gogledd Cymru.
 
Gŵyl Ffilm – adeiladu ar Weithgareddau’r Map Ffilmiau.
Mythau a Chwedlau – animeiddio ac ailgyflwyno mewn perfformiadau dramatig yng nghestyll a safleoedd hanesyddol Gogledd Cymru. 
Pwysleisiodd ALW fod y cynllun gweithredu’n drawiadol iawn, a holodd faint fyddai’r oblygiadau cyllidebol i gyflawni rhaglen o’r fath. Dywedodd DD y byddai’n bosibl cwtogi ychydig arni i gael gweithgareddau fyddai’n debygol o gael eu cyflawni. Ychwanegodd CD mai’r syniad oedd gwella’r digwyddiadau sy’n gweithio’n barod a rhoi logo ’08 arnynt. Adroddodd Dawn R y gallai Traphont Dŵr Pontcysylle ennill statws Treftadaeth Byd yn yr un flwyddyn, a hynny’n sicr o fod yn gyfrwng marchnata gwerthfawr. Holodd BG pam nad oedd gweithgareddau eraill yn rhaglen mis Mawrth, ac a fyddai hyn yn ymyrryd ar y gemau Olympaidd. Nododd JP fod Ynys Môn yn dathlu Gŵyl ein Nawddsant, ac os bydd Lerpwl hefyd yn dathlu’r digwyddiad byddai’n bosibl cael dolen gyswllt rhwng y ddau ddigwyddiad. Dymunai  ALW i’r holl gynrychiolwyr ystyried pa ddigwyddiadau fyddai’r rhai gorau i’w nodi’n ddigwyddiadau ’08, ac iddynt adrodd yn ôl i CD.
CYTUNWYD i grynhoi’r Cynllun Gweithredu i lai o Benawdau, a gostwng nifer y digwyddiadau.  Rhoddir ystyriaeth am gyfnod penodedig i’r posibilrwydd o gynnal digwyddiad diwylliannol yn Lerpwl. CYTUNWYD i hyrwyddo dulliau o farchnata’u digwyddiadau.  
2. Brandio Gogledd Cymru 
Amlinellodd Ian Lloyd Jones brif ganlyniadau eu gwaith:
- Cafwyd gwybodaeth gan 6 grŵp ffocws gweithgar o Archwilwyr, Teulu ac Annibynnol ym Manceinion a Birmingham.  
 - Sefydlu brand gwahaniaethol i Ogledd Cymru, ond cadw o fewn canllawiau Brand Cymru 
 - Cryfhau’r Ymdeimlad unigryw o Berthyn i Ogledd Cymru 
- Defnyddio ‘Dramatig’ fel gwerth gwahaniaethol ychwanegol i’r rhanbarth, i ragori ar werthoedd Dynol, Real a Hudol.
- Dynodi Gogledd Cymru fel “ Maes chwarae awyr agored ysblennydd” gyda phosibiliadau diderfyn.
- Datblygu Canllawiau Brandio.

 - System i fonitro cysondeb brandio  

-  Posibilrwydd o sefydlu gwefan borthol ranbarthol
Holodd DW am gael dosbarthu’r Canllawiau Brandio i’r masnachwyr. CYTUNWYD i’w cyflwyno i Gyfarfod Blynyddol Cyffredinol TGC a’u dosbarthu i aelodau’r diwydiant yng Ngogledd Cymru.  
3. Adolygu a Hyrwyddo Cynnyrch Diwylliannol Cyfredol Twristiaeth 
Amlinellodd Angharad Wynne brif bwyntiau’r archwiliad:
Mae Gogledd Cymru’n gyfoethog ei ddiwylliant a chyfle yma i gael clystyru ystyrlon fydda’n helpu i ddewis yr agweddau gorau i’w cyflwyno i ymwelwyr
Diffyg dealltwriaeth wirioneddol o anghenion diwylliannol ein hymwelwyr

Twristiaeth Ddiwylliannol yn cael ei gyfyngu i atyniadau diwylliannol
Mae angen gweithio’n galetach i ddarparu gwybodaeth ar gyfer cynnig profiad diwylliannol cyffredinol i ymwelwyr fyddai’n cwmpasu atyniadau diwylliannol, traddodiadau Cymru hanes, a phrofiadau cymwys o fwyta a siopa.
Archwilio’r Prif feysydd i’w hyrwyddo: Canolbwyntio ar y cynnig, a chydlynu gwaith marchnata a dulliau cyflwyno. Ymdeimlad o Ardal, Pyrth Diwylliant, Hyrwyddo’r Iaith Gymraeg a hwyluso cysylltiadau, Dehongliadau Person Cyntaf a llysgenhadon diwylliannol. Bwydydd Cymreig -Gogledd Cymru, Comisiwn Digwyddiadau Gogledd Cymru, Y Wasg a Chysylltiadau Cyhoeddus, Hyfforddiant Training, Lerpwl 2008.
Gofynnodd Dawn R am gael cynnwys Traphont Ddŵr Pontcysyllte ar y rhestr archwiliad.  Holodd RHWW a ellid ychwanegu Wakestock hefyd, a DW eisiau rhoi’r Ŵyl Griced ar y rhestr.  Nododd AJ fod y rhestr derfynol wedi ei llunio o’r llenyddiaeth a’r cyfryngau oedd ar gael. Holodd JP a oedd y fath beth â grŵp Twristiaid Diwylliannol?  Dywedodd AJ fod marchnad Twristiaeth Ddiwylliannol yn tyfu ac wedi ei werthuso’n barod.  Pwysleisiwyd y pwysigrwydd o gael cydlyniad clir rhwng Digwyddiadau, darparwyr lletyaeth a chyhoeddiadau..
CYTUNWYD i baratoi Cynllun Gweithredu cryno.
4. Cofnodion cyfarfod Bwrdd a gafwyd ar 18fed Hydref  2006
CADARNHAWYD cywirdeb y cofnodion. 
5. Materion yn Codi 
2.584 Argymhellion 9 Adolygiad Cyfamserol o’r Cyfansoddiad ac Egwyddorion Strategol: Dylai PTGC adolygu ei Reolau Sefydlog, Codau Ymddygiad, a Datganiadau Diddordeb, a gwneud hynny fel mater o frys, a mabwysiadau arferion gorau ASPBs. Rhaid hefyd sicrhau cadw cofnod cyhoeddus rheolaidd o Ddatganiadau Diddordeb ar Wefan Partneriaeth Twristiaeth Gogledd Cymru.  Holodd  DP beth oedd sefyllfa bresennol yr adolygiad. Dywedodd DD fod datblygiad yr adolygiad yn dibynnu ar ganlyniad Adolygiad y Partneriaethau Twristiaeth Rhanbarthol a gobeithid gweld hynny yn ystod chwarter cyntaf 2007.

Atgoffodd DD Aelodau’r Bwrdd i gyflwyno eu Cofrestr datganiadau Diddordebau personol wedi Cyffredinol Blynyddol Hydref 2006.

2.586 - Cais RESS - Gŵyl Aeaf Celtaidd Llandudno 22-26 Tachwedd 2006 - Cyfeiriodd DW at lwyddiant yr achlysur, ac y byddai’n cyflwyno adroddiad am y digwyddiad.
Maes awyr Valley - Cafwyd gan JP ddatblygiadau diweddaraf y maes awyr.  Roedd gwaith adeiladu’n digwydd ar adeilad y derfynfa, a byddai’r darpar gwmnïau hedfan yn cyfarfod i drafod yr amserlen hedfa.  Llwyddwyd i gadw at y dyddiad caeth a osodwyd gan Lywodraeth y Cynulliad ar gyfer gorffen y gwaith, a dylai’r awyrennau ddechrau hedfan ym Mawrth 2007.
6. Cyfethol Ymgynghorwyr Masnach ar gyfer ardaloedd awdurdodau lleol nad oes ganddynt gynrychiolydd. 
Holodd DW sut yr enwebir Ymgynghorwyr Masnach.  Cyhoeddodd DD fod pob awdurdod lleol sy’n cyflawni gwaith ysgrifenyddiaeth sefydliadau twristaidd sirol wedi cael gwahoddiad i sicrhau enwebiadau, ac aelodau byd masnach o’u sefydliad.
CYTUNWYD i gyfethol John Les Tomos i gynrychioli Cymdeithas Dwristiaeth Sir Fflint a Darryll Shaw dros Fforwm Twristiaeth Wrecsam.
7. Adroddiad y Cadeirydd 
Cyhoeddodd ALW iddi fynychu seminar Comisiwn Cefn gwlad Cymru. Gwneud y Gorau o’r Arfordir (Making the Most of the Coast).
8. Adroddiad y Cyfarwyddwr Strategaeth Ranbarthol
Thomas Telford yng Ngogledd Cymru – Dathlu yn 2007  250 mlynedd ei eni. Dywedodd DD fod £2.5k yn y gronfa’n barod. Byddai cyfanswm cost y prosiect yn  £10000. Cyfeiriodd Dawn R at y ffaith fod cyllideb CBS Wrecsam wedi ei glustnodi’n barod ar gyfer prosiect Traphont Ddŵr Pontcysyllte.

Swydd rhan amser Cydlynydd Twristiaeth Ddiwylliannol. CYTUNWYD i gyfrannu  £1,250 tuag at gost penodi cydlynydd rhan amser o Ebrill 2007, a chynnal y swydd am 3 blynedd.
Cymdeithas Coginio Bwyd Cymru. CYTUNWYD i ariannu Cystadleuaeth Ryngwladol Sefydliad Coginio Bwyd Cymru 2007, drwy gyfrannu dim mwy na £200 tuag at gael côr yn ystod y digwyddiad. 

Cynllun Gofodol Gogledd Orllewin a Gogledd Ddwyrain Cymru .
Cyhoeddodd DD y byddai PTGC yn cael ei gynrychioli yn y cyfarfodydd sydd ar fin eu cynnal gan y swyddog Cynllun Gofodol 
9. Cynllun Busnes 2007/08

Dywedodd DD fod Rhaglen Gynllunio Busnes Partneriaeth Twristiaeth Rhanbarthol/Visit Wales 2007/2008 wedi ei chwblhau a’i chyflwyno a’i bod yn dangos toriad o 10%, safiad stond a 10% plws Profforma Gyllideb.
Adroddodd DD iddo fynychu Sesiwn Cyd gynllunio Busnes ar gyfer ffurfio Cynllun Busnes 2007/08, yn swyddfeydd VW ar 4 Rhagfyr. Trafod Datblygiad yn sesiwn  y bore gyda’r cynrychiolwyr John Kingsford, Lucy O’Donnell, Mike McGovern a Sara Downes. Dyma’r pwyntiau allweddol:
Datblygu Sgiliau, Digwyddiadau, Gwefannau, Rheoli Ansawdd Integredig, Cyfleoedd Sicrhau Ansawdd, Llif Ariannol, Gwariant Datblygu Cynnyrch, Gwariant, TAW,  a Meincnodi. 

Cafwyd sesiwn yn y prynhawn ar Farchnata a gwaith Ymchwil a’i fynychu gan Roger Pride, Pat Crimp, Gill Berntsen a Rob Lewis. Dyma’r Prif Bwyntiau:
£50k i’w glustnodi ar gyfer prosiect newydd CRM project. Cyfrifoldeb PTGC fydd parhau gyda dosbarthu gwybodaeth ‘Info 4 U’ allan o gyllideb wahanol.
Mae GTS, sef y cwmni tu cefn i STEAM, wedi cynnal adolygiad o’r stoc letyaeth ac yn amcangyfrif fod 4,000 sefydliad yng Nghymru a bod gan 1,900 broffil graddedig. Graddolwyd 55% o’r llofftydd. Y cam nesaf fydd gwneud arolwg o’r cyflenwad o welyau dros gyfnod o 2-3 blynedd. Bydd Rob Lewis yn cyfarfod Awdurdodau Lleol Gogledd Cymru I geisio cael cefnogaeth ariannol ar y cyd.
Mae rhagolygon yn awgrymu toriad cyllidol o 10% ar ben amsugno Costau Datblygu o £35k yn 2006/07.  CYTUNWYD i ymdrechu i gael yr holl arian posibl i’r rhanbarthau.
10. Adroddiad Ariannol 

a) Adroddiad Cyllideb a Mantolen Ariannol Hydref 01/04/06 – 31/10/06
NODWYD yr adroddiad er gwybodaeth.

b) Adroddiad Allred 01/04/06 – 31/10/06
NODWYD yr adroddiad er gwybodaeth.  Cadarnhaodd Dawn y byddai cais RESS yn cael ei gyflwyno ar gyfer cynnal Gŵyl Wyddoniaeth Wrecsam. 
c) Cadarnhawyd pwy fyddai’n llofnodi cyfrifon, Jane Wynne.

Cynigiodd DW ac eiliodd  BG a CHYTUNWYD i newid enw’r llofnodydd o Jane 0Newell i  Jane Wynne. 
11. Llongau Mordeithiau Gogledd Cymru - Marchnata a Chefnogi.
Amlinellodd DD y manteision a gaiff Gogledd Cymru o ymweliadau’r llongau mordeithio, a’i fod yn amcan strategol i ddatblygu’r sector gwyliau mordaith.
CYTUNWYD i roi cefnogaeth rhwng £15k a £20k, yn dibynnu ar yr arian a gymeradwyir i PTGC gan Visit Wales ar gyfer  2007/08.
12.  Rhaglen Cyfarfodydd 2007

NODWYD er gwybodaeth fanylion Rhaglen Cyfarfodydd 2007.
Dyddiad y Cyfarfod nesaf.:

Dydd Mercher 14eg Chwefror 2007 am 1.00pm yn Ystafell Bwrdd Partneriaeth Twristiaeth Gogledd Cymru. 

	NA

